
Mánadagur 9. september 2013 ·  Nr. 10326 Sosialurin Hugskot og viðmerkingar – send sms til 225000

Eirikur Lindenskov

Facebook og aðrir sosialir 
miðlar hava ein stóran leiklut 
í nútíðar samskiftinum mill­
um fólk. Fyritøkur hava 
sjálvsagt lagt seg eftir hesum 
nýggju miðlunum, men eisini 
politikarar, felagsskapir og 
áhugabólkar gera alsamt 
meira brúka av hesum miðl­
um.

Tað verður Jákup Justin­
ussen, ið júst hevur lokið út­
búgving innan Samskifti og 
miðlar á Bournemouth Uni­
versity í Onglandi, ið heldur 
fyrilesturin. Hann hevur 
skrivað høvuðsuppgávu um 
evnið, og var úrslitið so mikið 
gott, at hann skal leggja sítt 
arbeiði fram á akademiskari 
ráðstevnu á universitetinum 
í Milan tann 19.-20. september 
við heitinum ‘Nýggj rák inn­
an politiskt samskifti’.

Jákup tekur útgangsstøði 
í valstríðnum hjá Barack Ob­
ama í 2012, har sosialir miðl­
ar, so sum Facebook, høvdu 
ein týðandi leiklut í val­
stríðnum, og har hann á ein 
heilt nýggjan og øðrvísi hátt 
rakk út til veljararnar. Hildið 

verður, at nýggja rákið inn­
an politiskt samskifti er til 
frama fyri fólkaræði, serliga 
við at engagera ungar velj­
arar sum aldrin áður, men 
verður eisini kritiserað fyri 
eitt lægri støði av politiskum 
engagementi frá veljarum 
(eisini nevnt clicktivism ella 
slacktivism).

Jákup Justinussen fer í 
sínum fyrilestri at koma inn 
á spurningar sum: Hvønn 
leiklut hava sosialir miðlar 
í dagliga lívinum hjá fólki? 
Hví verða hesir alsamt meira 
nýttir í politiskum samskifti? 
Hvussu gagna teir polit­
ikaranum og veljaranum? 
Hvussu kunnu teir nýt­
ast væl? Og hvørja ávirkan 
kunnu teir hava á endaliga 
valúrslitið?

Fyrilesturin vendir sær 
til øll, ið fáast við samskifti 
– serliga politiskt samskifti. 
Her verður ikki bert hugsað 
um politikkarar og flokkar, 
men eisini felagsskapir, fak­
feløg og annars áhugafeløg 
og einstaklingar, ið ynskja 
eitt gevandi samskifti við 
fólk.

Tað er Handilsskúlin á Kambsdali, sum skipar fyri fyrilestrinum, ið er almennur og ókeypis.

Facebook í valstríði
Mikukvøldið klokkan 19 verður almennur fyrilestur á Handilsskúlanum 
á Kambsdali við heitinum »Nýggj rák í politiskum samskifti«. 
Fyrilesturin er um politiskt samskifti og sosialar miðlar

Jákup Justinussen spyr í fyrlestrinum millum annað, hvønn 
leiklut sosialir miðlar hava í dagliga lívinum hjá fólki

Arbeiðið at reisa far­
støðina á flogvøllinum 
er byrjað. Talan er um 
níggju gittarsperrur, 
sum eru 1,5 metur høg­
ar og tilsamans slakar 
70 metur langar. Hetta 
arbeiðið tekur vænt­
andi um-leið fýra vik­
ur.

– Stóra takið á far­
støðini verður sera 
eyðsýnt, og sperrur­
nar fara at geva bygn­
inginum eitt skap sum 
stórir bogar. Partur 
av takinum kemur at 
virka sum hálvtak, har 
bussar og bilar kunnu 
koyra inn undir til av 
og á skipan, so ferðandi 
verða vard móti vindi 
og veðri, sigur Jákup 
Sverri Kass, stjóri í 
Vága Floghavn.

Arbeiðið við tænast­
ubygninginum gongur 
væl, og tey eru farin er 
at inniloka bygningin. 
Eftir ætlan skulu bæði 
tænastubygningurin 
og farstøðin innilokast, 
áðrenn veturin kemur.

Sambært tíðarætlan 
verður samlaða arbeið­
ið liðugt á sumri 2014. 

Reisa nú 
farstøðina

Tað var tann 
30. oktober í 
1973, at Atli P. 
Dam, løgmaður, 
klipti snórin – 
og harvið lat 
brúgvin millum 
Eysturoy og 
Streymoy upp 
fyri almennari 
ferðslu

Næsta fríggjadag fara tey 
í Sundalagnum at hátíðar­
halda, at 40 ár eru liðin, síð­
ani brúgvin um Streymin 
varð tikin í nýtslu. Frá 12. til 
21. september eru mentanar­
dagar í Sunda kommunu, og 
tiltakið við brúnnið verður 
partur av hesum.

Brúgvin um Streymin 
hevur havt sera stóran 
týdning fyri samferðluna í 
Føroyum. Hon knýtti Eyst­
uroynna og Streymonna 
saman – og saman við Norð­

skálatunlinum, sum varð tik­
in í nýtslu í 1976, er hendan 
farleiðin meginæðrin í sam­
ferðslunetinum á meginland­
inum.

Brúgvin, sum knýtur 
oyggjarnar saman, har sund­
ið er smalast, er 220 metrar 
long, og 17 metrar høg. Sigl­

ingarrennan er 25 metrar 
breið.

Fríggjadagin verður 
brúgvafagnaðurin í sambandi 
við, at 40 ár eru liðin, síðan 
hon varð tikin í nýtslu. Í hes­
um sambandi hava stigtakar­
arnir boðið Føroya Ellisakfør­
um at verða við til fagnaðin 

við ellisakførum.
Brúgvin um Streymin 

varð tikin í nýtslu 30. 
oktober í 1973 við eitt stórt 
hátíðarhald, har Atli P. Dam, 
løgmaður, klipti snórin.

Brúgvin kostaði 13 
milliónir at gera.

Hátíðarhalda brúnna

30. oktober, eftir atlatið varð upp fyri almennari ferðslu. Lítla 
myndin vísir, tá Atli P. Dam, løgmaður, klippir snórin

Í nøkur ár hevur 
Coma-Pack í Froðba 
framleitt flamingo til 
bjálving, sum verður 
skorið eftir ynski. Nú 
er kapasiteturin til 
hetta virksemi nógv 
øktur


